
 

 

 

ស្រមោចមហារវល់

សូមតាមមើលស្រមោចក្នុងរឿងនេះ។
ពួកវាប្រាដកជានាំអ្នកអានវ័យក្មេងយើងរវល់ជាមួយពួកវាដែរ។

សួស្តី! ខ្ញុំគឺជាស្រមោចទី៤នៅក្នុងជួរ។ តើអ្នកឃើញខ្ញុំទេ?

ឆ្វេង ស្តាំ ឆ្វេង ស្តាំ! យើងវារដោយស្ងៀមស្ងាត់នៅក្នុងជួរ។

ខ្ញុំមានគំនិតមួយ។
ខ្ញុំនឹងទៅយកកង់មួយគូដើម្បីអាចជិះទៅមុខបានលឿនជាងនេះ។

យើងមិនប្រើសំឡេងស្រែកជាភាសាដូចអ្នកដទៃទេ។ ភាសាយើងគឺក្លិន។

ក្លិនមួយនិយាយថា «តាមខ្ញុំមក អាហារឆ្ងាញ់នៅខាងនោះ»។

ក្លិនមួយទៀតប្រាប់ថា «គ្រោះថ្នាក់! កុំទៅទីនោះអី!»

ខ្ញុំចូលចិត្តនំ និងអាហារដែលមានរសជាតិផ្អែម ដូចអ្នកដែរ។

ចង់មើលសាច់ដុំខ្ញុំនៅពេលធ្វើការទេ? ខ្ញុំអាចមើលទៅតូចសម្រាប់អ្នក
ប៉ុន្តែខ្ញុំខ្លាំងណាស់។

ទោះបីជាទ្វារបិទជិតក៏ដោយ ក៏យើងអាចវារចូលតាមប្រលោះតូចៗបានដែរ។

ជឿឬអត់! ពួកយើងរាប់រយក្បាលរស់នៅយ៉ាងរីករាយក្នុងរន្ធតែមួយ។

តោះយើងរៀនពាក្យថ្មី។ តូច-ធំ យឺត-លឿន ទាប-ខ្ពស់ ស្គម-ធាត់ រឹង-ទន់
ឡូឡា-ស្ងាត់ស្ងៀម។ ទាំងអស់នេះគឺជាពាក្យផ្ទុយ។
តើអ្នកអាចបង្កើតប្រយោគមួយដោយប្រើពាក្យផ្ទុយមួយគូបានទេ? ឧទាហរណ៍
«ស្រមោចតូច។ ដំរីធំ។» «រវល់ដូចស្រមោច» ជាឃ្លាមួយដែលល្អសម្រាប់រៀប
រាប់អំពីនរណាម្នាក់ដែលឧស្សាហ៍ព្យាយាម។

